Malegiar cun Bach
Material:
· in grond plastic

· ina rolla pupi da pac

· differents pennels e differentas colurs

· avunda plaz

· musica da Bach ed in radio

Pensum:

· Mettei il plastic giun plaun en ina stanza nua che vus haveis avunda plaz.

· Ussa saveis vus rullar ora la rolla da pupi e fermar ella vid ils cantuns cun enzatgei che peisa.
· Mintgin da vus enquera ussa in plaz entuorn la rolla.
· Prendei differents pennels e differentas colurs.
· Schei ir la musica da Bach ed empruei da malegiar tenor la musica.
· Parts spertas san ins malegiar spert e cun colurs agressivas.
· Parts plaunas san ins malegiar cun fuormas harmonicas e rodundas.
· etc.
· Vus saveis eleger sezs tgei colur che vus leis prender. Empruei denton d’adattar ella alla musica.
· Empruei era d’adattar vos moviments alla musica.
· Per saver seconcentrar aunc meglier sin la musica saveis vus era far quei cun egls serrai.
· In’ulteriura variaziun dat ei, sche vus malegeis cun la detta enstagl culs pennels.

· Cura che la musica ei a fin, saveis vus contemplar vossa creaziun ed empruar da distinguer las differentas parts dil toc musical tier in da vos conscolars.
Maletgs da Bach
Pensum:

· Encuri in toc da Bach per tedlar.
· Mintgin da vus semtga in fegl ed enzatgei da scriver.
· Serrei ils egls e tedlei il toc da Bach en differentas etappas (differentas parts dil toc).

· Tedlei la musica ed empruei d’imaginar in maletg che corrispunda alla musica (p.ex. in uaul, in flum, ina mumma etc.).

· Nudei silsuenter quei che vus haveis viu.

· Fagei il medem exercezi era cun las autras parts dil toc.
· Rimnei silsuenter en classa vos maletgs.

· Dat ei maletgs semeglionts?

· Daco ein ils maletgs semeglionts?

· Tgei muntada han ils maletgs?

· Tgei influenza ha la musica sin nus?

· Tedlei silsuenter in auter toc da musica. Ei emporta buca da tgi che quei toc ei.
· Fagei il medem pensum sco cun il toc da Bach.
· Cumparegliei suenter vossas experientschas.
· Tgei influenza ha il secund toc da musica?

· Tgei differenzas dat ei?

· Pertgei dat ei differenzas?

Tgei sentiments haveis vus, sche vus tedleis vies toc preferiu da musica?
